
SMOLIYAVIY SAVODXONLIK 

ORQALI FOND BOZORI 
SAVDOLARIDA 

INSTITUTSIONAL 
INVЕSTORLAR FAOLLIGINI 

OSHIRISH 
Sultanov Maxmud Axmedovich

Toshkent davlat iqtisodiyot universiteti, 
“Moliya va buxgalteriya hisobi” kafedrasi dotsenti, PhD. 

Annotatsiya: Maqolada fond bozori savdolari faolligini oshirishda moliyaviy savodxonlikning o‘rni va zaruriyati yoritib beril-
gan. Shuningdek, fond bozorida institutsional investorlar faolligini oshirishga ta’sir qiluvchi omil sifatida umumta’lim muas-
sasalarida moliyaviy savodxonlik asoslari va qimmatli qog‘ozlar bozorini o‘rganish bo‘yicha multimedia texnologiyalariga 
asoslangan o‘quv kursi platformasini ishlab chiqish bo‘yicha takliflar berilgan. 

Kalit so‘zlar: moliyaviy savodxonlik, fond bozori, qimmatli qog‘ozlar bozori, institutsional investorlar, multimedia texnologi-
yalari, fond bozori savdosi, o‘quv kursi platformasi.

Аннотация: В статье освещается роль и необходимость финансовой грамотности в повышении активности тор-
говли на фондовом рынке. Также в качестве фактора, влияющего на повышение активности институциональных 
инвесторов на фондовом рынке, выдвинуты предложения по разработке образовательной платформы на основе 
мультимедийных технологий для изучения основ финансовой грамотности и фондового рынка в общеобразова-
тельных учреждениях.

Ключевые слова: финансовая грамотность, фондовый рынок, институциональные инвесторы, мультимедийные 
технологии, торговля на фондовом рынке, образовательная платформа.

Abstract: The article highlights the role and necessity of financial literacy in increasing the activity of stock market trading. 
Also, as a factor influencing the increase in the activity of institutional investors in the stock market, proposals were made 
for the development of an educational platform based on multimedia technologies for studying the basics of financial 
literacy and the stock market in general education institutions.

Key words: financial literacy, stock market, institutional investors, multimedia technologies, stock market trading, educa-
tional platform.

K I R I S H 
Qimmatli qog‘ozlar, shu jumladan, aksiyalar bozorining vazifasi, aholi, davlat hamda institutsional inves-

torlarning bo‘sh turgan mablag‘larini harakatga keltirib, milliy iqtisodiyotning turli sohalariga yo‘naltirish, ulardan 
eng muhim moliyalashtirish manbasi sifatida foydalangan holda iqtisodiyotni barqarorlashtirishga, pul muomala-
sini yaxshilashga hamda aholi va xo‘jalik yurituvchi subyektlarning daromadini oshirishga ta’sir etishdan iborat. 
Mamlakatimiz moliya bozorining asosiy bo‘g‘ini hisoblanadigan fond bozoridagi savdolari hajmining zamonaviy 
holati nafaqat rivojlangan, balki rivojlanayotgan davlatlar bilan taqqoslaganda ham yaqqol ortda qolayotganidan 
ko‘rishimiz mumkin. Ushbu sohada olib borilayotgan tadqiqotlar shundan dalolat beradiki, respublikamiz ahol-
isining aksariyat qismida moliya bozorining boshqa segmentlari bilan taqqoslaganda fond bozori savdolari 
borasida savodxonligining kamligini kuzatiladi. Bu esa institutsional investorlarning talab darajasida rivojlanib 
ketishiga salbiy ta’sir ko‘rsatmoqda. Shu bois, mamlakatimiz moliyaviy sektorida institutsional investorlarning 
ahamiyatini oshirish, hamda bu sohada savodxonlikni talab darajasiga olib chiqish maqsadida maqolada fond 
bozori savdolarida institutsional investorlar faolligini oshirishga ta’sir qiluvchi omil sifatida umumta’lim muassa-
salarida moliyaviy savodxonlik asoslari va qimmatli qog‘ozlar bozorini o‘rganish bo‘yicha multimedia texnologi-
yalariga asoslangan o‘quv kursi platformasini ishlab chiqish vazifasi belgilab olingan. 

M A V Z U G A  O I D  A D A B I Y O T L A R  T A H L I L I
Mamlakatimizda moliyaviy savodxonlikning oshishi jamiyatning taraqqiy etishi provardida aholining moli-

yaviy xizmatlar va savdolarida ishtirok etishi asosli va samarali bo‘ladi. Dunyo miqyosida moliyaviy savod-
xonlikni oshirish davlat ustuvor vazifalari qatoriga kiritilib, moliyaviy savodxonlik bo‘yicha milliy strategiyala-
rini yaratilgan. Bunda “har bir davlat o‘z oldiga aniq maqsad qo‘yib, milliy strategiyasini shakllantirishga urg‘u 
berayotgan bo‘lsa, boshqalari (Kanada, Ispaniya) fuqarolarning zamonaviy moliyaviy xizmatlar tushunchalarini 
o‘zlashtirishiga va iste’molchilarning manfaatlarini himoya qilishni maqsad qilishgan [7]. 

Respublikamiz olimlari tomonidan ham moliyaviy savodxonlikni oshirish va milliy iqtisodiyotni taraqqiy 
etishida moliyaviy instrumentlardan foydalanish bo‘yicha ilmiy tadqiqotlar olib borilmoqda. Jumladan, professor 
T.S. Malikov o‘z tadqiqotlarida “moliyaviy savodxonlik ─ u yoki bu hayotiy vaziyatlarda moliyaviy instrumentlar 
(depozit (omonat)lar, to‘lov kartalari, kreditlar va h.k.lar) qanday qilib yordam berishi mumkinligini anglashga, 
afzalliklari va kamchiliklarini hisobga olgan holda moliyaviy takliflarni tanqidiy baholashga va o‘zlarining shaxsiy 
maqsadlariga erishish uchun ongli tanlovni amalga oshirishga o‘rgatadi. Aholining moliyaviy savodxonlik dara-
jasini oshirishda, bank, soliq, sug‘urta, lizing, fond bozori va boshqa moliyaviy xizmatlardan samarali foydala-
nishni tashkil etishda oliy ta’lim muassasalarida tayyorlanadigan mutaxassislarning o‘rni beqiyos” [3] – ekanligi 
o‘rganilgan. Ushbu ta’rifda moliyaviy xizmatlar sifatida fond bozori ham ta’kidlab o‘tilganligi, albatta uning rivoj-
lanishi va xizmatlarining takomillashishi uchun institutsional investorlar faolligini oshirish muhim ahamiyatga 
ega. 

Xalqaro amaliyotda institutsional investor talqini jahon iqtisodiyotida o‘z o‘rniga ega iqtisodchi olim-
lardan U.Sharp fikriga ko‘ra “Amerika aksiyalari bozorida institutsional investorlarning ahamiyati oshayotgani 
muhokama qilinayotganda, asosiy e’tibor pensiya jamg‘armalariga, sug‘urta kompaniyalarga, banklarning 
ishonchli operatsiyalari bo‘limlari tomonidan amalga oshiriladigan investitsiyalarga qaratiladi. Ushbu tashkilo-
tlarning umumiy ulushi amerikalik korporatsiyalar tomonidan muomalaga chiqarilgan aksiyadorlik kapitalining 
yarimidan ortiq bo‘lgan qismiga egalar” [6] - degan edi. Ushbu ta’rifda sanab o‘tilgan institutsional investorlarning 
asosiy mijozlari aholi-fuqaro bo‘lganligi sababli, ular moliyaviy savodxonligini oshishi fond bozori savdolarining 
faollashuviga olib keladi.

T A D Q I Q O T  M E T O D O L O G I YA S I
Iqtisodiy tizimlashtirish qonuniyatlari O‘zbekiston Respublikasida moliyaviy savodxonlikni oshirish orqali 

fond bozorida institutsional investor taraqqiyotini tizimli tahlili va konseptual asoslarining ilmiy metodologik 
apparatini takomillashtirishda muhim ahamiyat kasb etadi. Institutsional investorlar taraqqiyotini tadqiq qilish 
uslubimiz, ya’ni iqtisodiy tizimlashtirish (uslub) qoidalari asosida o‘rganishda: dastavval, moliyaviy savodxon-
likning mamlakatimiz moliya sektori orqali iqtisodiy taraqqiyotiga ta’siri tizimida, uning rivojlanish qonuniyatlari 
va makrodarajadagi tartibga solish shartlariga bo‘ysunadi, ikkinchidan, fond bozorida institutsional investorlar 
sifatida o‘ziga xos moliyaviy-iqtisodiy tabiatga ega va nihoyat uchinchi tizim, institutsional investor mustaqil 
tizim sifatida bir-birini taqozo etuvchi elementlar majmuidan iborat. Mazkur tadqiqot jarayonida tizimli tahlil, 
institutsional tahlil, funksional tahlil, qiyosiy tahlil, analiz va sintez kabi ilmiy tadqiqot usullaridan foydalanildi.

Tahlil va natijalar. Har bir fuqaro daromad topishi uchun o‘z salohiyatini ishga solishi, iqti-sodiyotimizning 
o‘zlashtirilmagan sohasi sifatida qaralayotgan moliya sektorida daromad topishda o‘z imkoniyatlarini sinab 
ko‘rishi lozim. Bunda fuqarolarni moliyaviy savodxonligini oshirish maqsadida aynan fond (qimmatli qog‘ozlar) 
bozoriiga e’tibor qaratish lozim. Jahon iqtisodiyotida fond bozori munosib o‘ringa ega bo‘lib, unda qimmatli 
qog‘ozlari instrumentlari orqali savdo qilish fuqarolar uchun qo‘shimcha daromad olish manbasi bo‘lib xizmat 
qiladi. 

Fond bozori taraqqiy etgan mamlakatlar iqtisodiyotida investitsiyalarni jalb etish uchun, mablag‘larga 
muhtoj subyektlar va ortiqcha daromadlarini investitsiyalashi zarur bo‘lgan subyektlar o‘rtasidagi zarur muno-
sabatlarni o‘rnatishni taqazo etadi Shu orqali aktivlarni to‘plash va jamg‘armalarni transformatsiya qilish insti-
tutsional investorlar ishtirokida amalga oshiriladi. Rivojlangan mamlakatlar iqtisodiyotida institutsional inves-
torlar moliyaviy institutlar sifatida fond bozorida professional faoliyat olib borib, xizmatlaridan asosan banklar, 
sug‘urta kompaniyalari, pensiya va investitsiya fondlari foydalanishadi. Ularning moliyaviy imkoniyati to‘g‘risida 
xulosa kelish uchun, institutsional investorlaridan biri sifatida fond bozori savdolarida qatnashadigan inves-
titsiya (asosan o‘zaro) fondlarining milliy iqtisodiyotga ta’sirini ko‘rib chiqish kifoya. Masalan, 2022-yilga kelib 
Amerika qo‘shma shtatlari iqtisodiyotida, investitsiya fondlari sof aktivlari qiymati 34,2 trln. dollar ga teng bo‘lib, 
mamlakat yalpi ichki mahsuloti hajmi (22, 996 trln. dollar)dan 1,5 barobar ko‘pdir. 

Respublikamizda fond bozorining amaldagi holatini Respublikamiz Prezidenti Sh.Mirziyoyev tanqidiy 
baholab, “qimmatli qog‘ozlar chiqarib, ularni fond bozorida sotish mexanizmidan samarali foydalanilmayapti. 
Fond bozoridagi aksiyalarning jami qiymati 25 trillion so‘m bo‘lib, yalpi ichki mahsulotga nisbatan 6 foizga ham 

degan edilar. Shuningdek, ushbu bozorni jahon darajasiga olib chiqishda aholi moliyaviy savodxonligini oshirish 
alohida ahamiyat kasb etishi xususida soha eksperti va analitigi O.Nazirov, “Mamlakat kapital bozori maksimal 
imkoniyat bilan rivojlanishi uchun bir necha to‘siq mavjud. Odamlarda moliyaviy savodxonlik yetishmaydi. Bu 
esa soha kadrlarining professionalizmiga ta’sir ko‘rsatadi. Ta’lim muassasalarida moliyaviy bilimlarning beril-
ishiga urg‘u berish lozim” [4] ─ degan edi.

Moliya (kapital) bozori nuqtayi nazaridan mamlakatimizda moliyaviy savodxonlikni qamrab olish uchun 
ibratli ishlar olib borilmoqda. Jumladan, markaziy bank raisi Mamarizo Nurmurodov “Aholining moliyaviy 
savodxonligini oshirish bu ─ bizning og‘riqli nuqtamiz. Shuni inobatga olib, Markaziy bank tomonidan moli-
yaviy savodxonlikni oshirish bo‘yicha axborot-ta’lim resursi ishga tushirildi va uni moliyalashtirgan holda “Moli-
yaviy savodxonlik asoslari” darslik o‘quv-qo‘llanmasini ishlab chiqdik” [5] ─ deb aholining moliyaviy savodxonligi 
og‘riqli muammo bo‘lib qolayotgani haqida o‘z fikrini bildirgan edi. 

Respublikamiz fond bozorida 2023-yil 1-aprel holatiga muomalaga chiqarilgan aksiyalarning holatini Tahlil 
qiladigan bo‘lsak, institutsional investorlar sifatida qatnashadigan tijorat banklari yaqqol ustunlikka ega va 
ularning moliya sektoridagi ulushi 96,61%ni tashkil etadi (1-jadval).

1-jadval: Emitentlar soni va chiqarilgan qimmatli qog‘ozlarning hajmi to‘g‘risidagi ma’lumot (2023-yil 1-aprel 
holatiga) .

№/ko‘rs. Aksiyadorlik jamiyatlari (AJ) AJlar 
soni  %

Chiqarilgan 
aksiyalar 

hajmi
(mlrd. so‘m)

% Aksiyalar soni 
(mln. dona) %

А B 1 2 3 4 5 6

Iqtisodiy faoliyat sohasi 613 100 178 661,9 100 16 432 487,89 100

Shu jumladan:

I Iqtisodiyotning real sektorida 510 83,2 115 613,8 64,7 5 813 919,69 35,4

II Moliyaviy sektorda 103 16,8 63 048,1 35,3 10 618 568,20 64,6

Moliyaviy sektor tarkibida:

II.I Lizing kompaniyalari 8 7,8 575,1 0,9122 554,31 0,0052

II.II Birjalar 5 4,8 94,9 0,1505 95,29 0,0009

II.III Institutsional investorlar, shundan: 90 87,4 62 378,1 98,9373 10 617 918,60 99,9939

1 Tijorat banklar 33 32,1 60 267,4 96,6162 3 430 475,74 32,3065

2 Sug‘urta kompaniyalari 48 46,6 2 108,3 3,3799 7 187 430,67 67,6834

3 Investitsiya fondlari 9 8,7 2,4 0,0039 12,21 0,0001

Jami 103 100 63 048,1 100 10 618 568,20 100

Ushbu jadval ma’lumotlaridjan ko‘rinib turibdiki, shu kunga kelib mamlakatimizda 613 ta AJ mavjud bo‘lib, 
uning 103 tasi yoki umumiy aksiyadorlik jamiyatlarining atigi 16,8 foizi moliyaviy sektorda faoliyat yuritmoqda. 
Moliyaviy sektor subyektlari tomonidan muomalaga chiqarilgan aksiyalar 63 048,1 mlrd. so‘m bo‘lib, O‘zbekis-
 ton iqtisodiyotida faoliyat yuritayotgan aksiyadorlik jamiyatlari tomonidan muomalaga chiqarilgan aksiyalarning 
35,3 %ni tashkil etadi. Aksiyalar soni bo‘yicha umumiy chiqarilgan aksiyalarning 64,6 % moliyaviy sektorga 
to‘g‘ri kelib, bunday holat ko‘plab tijorat banklari va sug‘urta kompaniyalari aksiyalari nominali 1 so‘mdan chiqa-
rilganligi bilan izohlanadi. 

Nafaqat institutsional investor, balki moliyaviy sektor tarkibida chiqarilgan aksiyalarning asosiy ulushi tijorat 
banklari hissasiga to‘g‘ri keladi. Institutsional investor sifatida tijorat banklari tomonidan 60 267,4 mlrd. so‘mlik 
aksiyalar muomalaga chiqarilgan bo‘lib, ularning moliya sektoridagi ulushi 96,62 % ni tashkil etadi. Bu shundan 
dalolat beradiki, moliyaviy sektorda tijorat banklariga raqobatchi bo‘lishi uchun boshqa ishtirokchilar tomonidan 
fond bozorida faolligini oshirish talab etiladi. 

Keyingi paytlarda institutsional investor sifatida sug‘urta kompaniyalaring faolligi ham oshib bormoqda. 
2023-yil 1-aprelga kelib moliyaviy sektorda ularning ulushi 46,6 %gacha oshib, eng yuqori ko‘rsatkichga ega. 
Ular tomonidan muomalaga chiqarilgan aksiyalar ulushi 3,38 % ga yetgan bo‘lsa, aksiyalar soni bo‘yicha 
67,68 % dan oshib ketgan. Bunga sabab, aksariyat sug‘urta kompaniyalari aksiyalarini mayda nominalda 
chiqarganligidir. 

Institutsional investor sifatida jahon qimmatli qog‘ozlar bozorida jozibador hisoblangan investitsiya fondlari 
O‘zbekistonda o‘z mavqeini yo‘qotib bormoqda. Aholi pul mablag‘larini jalb etish va investitsiya obyektlariga 
yo‘naltirishda vositachilik qiluvchi investitsiya fondlarining soni 1996-1998-yillar davomida 86 ta xususiylasht-
irish investitsiya fond (XIF)ini tashkil etgan bo‘lsa, 2023-yil boshiga kelib, 9 tagacha tushib ketdi. O‘zbeki-
stonda investitsiya fondlari tomonidan 2,4 mlrd. so‘mga ega aksiyalari muomalaga chiqarilgan bo‘lib, uning 
mamlakatimizdagi barcha aksionerlik jamiyatlari tomonidan muomalaga chiqarilgan aksiyalarga nisbatan ulushi 
0,0039 foizni tashkil etadi. Bunday holat mamlakatimizda investitsiya fondlarining iqtisodiyotdagi salmog‘i juda 
past va u talab darajada emasligini ko‘rsatadi. Hozirgi kunda fond bozorida investitsiya fondlarining raqobat-
bardosh emasligi, ularning aksiyalariga egalik qilayotgan aksiyadorlik jamiyatlari o‘rtasida erkin bozor mex-
anizmining yetarli darajada ishlamayotganligi investitsiya fondlarining rivojlanishiga to‘sqinlik qilmoqda.

Haqiqatan ham bugungi kunda kapital bozoriga qo‘yilayotgan talablar, aholi tomonidan bu sohada moli-
yaviy savodxonlikni oshirishni taqoza etadi. Moliyaviy savodxonlik to‘g‘risida asosiy hujjat kapital bozorini 
yanada rivojlantirish, qimmatli qog‘ozlar chiqarilishini ko‘paytirish, jismoniy va yuridik shaxslarning fond bozo-
ridagi ishtirokini kengaytirish maqsadida qabul qilingan O‘zbekiston Respub-likasi Prezidentining "Kapital bozo-
rini yanada rivojlantirish chora-tadbirlari to‘g‘risida"gi Farmoni[1]da nazarda tutilgan. 

Ushbu farmon doirasi “Moliya va investitsiya savodxonligi” dasturini amalga oshirish hamda ushbu dastur 
orqali:

● aholi va tadbirkorlik subyektlarining moliyaviy savodxonligini oshirish, ularni moliyaviy xizmatlar va 
mahsulotlar, jumladan, kapital bozori hamda moliyaviy instrumentlar haqida xabardor qilish bilan bog‘liq 
tashabbuslarni hamjihatlikda amalga oshirgan holda mutasaddi tashkilotlar bilan faol hamkorlikni yo‘lga 
qo‘yish;

● umumta’lim maktablari o‘quvchilari hamda noiqtisodiy yo‘nalishdagi oliy ta’lim tashkilotlari talabalari 
uchun “Moliyaviy savodxonlik” o‘quv kursini fan sifatida joriy etish hamda “Moliyaviy savodxonlik olim-
piadalari”ni tashkil etish belgilab qo‘yilgan.

Ushbu hujjatda nazarda tutilgan tadbirlar, albatta, kapital jumladan fond bozorini rivojlantirishga ham 
xizmat qiladi. Lekin moliya bozori tarkibida investitsiya bo‘yicha bank sohasi uchun moliyaviy savodxonlikni 
oshirish bo‘yicha axborot ─ ta’lim resursi ishga tushirilganligi asosan bank xizmatlari va pul – valyuta bozorini 
chuqur o‘rganishda muhim ahamiyat kasb etishi mumkin. Kapital bozori hamda moliyaviy instrumentlar haqida 
xabardor qilish bilan bog‘liq tashabbuslarni hamjihatlikda amalga oshirgan holda mutasaddi tashkilotlar bilan 
faol hamkorlikni yo‘lga qo‘yish bilan bog‘liq moliyaviy savodxonlik tadbirlarini tashkil etish fond bozori savdolari 
kesimida o‘rganish lozim. Chunki, yuqorida tilga olinganidek, bank sohasi va fond bozori aholi jamg‘armalarini 
jalb qilish borasida nafaqat raqobatdosh, balki jalb qilish usulining farqlanishi ham hisoblanadi. 

Shu sababli, tadqiqotimiz mahsuli sifatida “Moliya va investitsiya savodxonligi” dasturini amalga oshirishda 
umumta’lim maktablari o‘quvchilari uchun “Umumta’lim muassasalarida moliyaviy savodxonlik asoslari va qim-
matli qog‘ozlar bozorini o‘rganish bo‘yicha multimedia texnologiyalariga asoslangan o‘quv kursi platformasi” 
ishlab chiqish tashabbusini ilgari surilgan. Bu o‘z navbatida O‘zbekiston Respublikasi Prezidentining 2021-yil 
13-fevraldagi PF-6207-son Farmoni 6-bandi va 2019-yil 18-noyabrdagi PF-5877-son Farmoni 2-ilovasi 21-ban-
dining ijrosi ta’minlashga xizmat qiladi. Ushbu o‘quv kursi platformasining asosiy maqsadi bilim va ko‘nikmalar 
asosida o‘quvchilar kelajakda qo‘shimcha daromad topish imkoniyati to‘g‘risida tasavvurga ega bo‘lish, kel-
gusida kasb tanlash, o‘quvchilar o‘quv kursi davomida kursdan tashqari vaqt davomida zaruriy ma’lumotlarni 
egallash va savdoda ishtirok etish maqsadida bo‘sh vaqtdan samarali foydalanishi sabab, bekorchilikdan kelib 
chiquvchi salbiy oqibatlar kamayishiga sabab bo‘ladi.

X U L O S A  V A  T A K L I F L A R
“Umumta’lim muassasalarida moliyaviy savodxonlik asoslari va qimmatli qog‘ozlar bozorini o‘rganish 

bo‘yicha multimedia texnologiyalariga asoslangan o‘quv kursi platformasi” yoshlarda:
Birinchidan, yil dasturida belgilangan raqamlashtirish dasturlaridan keng foydalanib, o‘quvchilar mobil das-

turlar va raqamli mahsulotlardan keng foydalanishi, ikkinchidan xar bir fuqaro, o‘smir yoshdagi o‘quvchi va 
talabalarda bukmekrlik (totalizator, qimor) faoliyatida ishtirok etish uchun moyillikka ega bo‘lishi va uchinchidan 
o‘quvchilarni ko‘proq bilim olishga qiziqtirish va undash zarurati yuzaga keladi.

Ushbu o‘quv kursi platformasi fond bozorida joriy etish zaruriyati quyidagilardan iborat:
● investorlarni bazasi kam bo‘lib, muntazam ravishda yangi ishtirokchilarni jalb etib borish uchun ehtiyoj 

mavjud; 
● qiziqarli va jozibador; 
● nazariya va amaliyotning o‘zaro bog‘liq o‘qitilishi;
● malakali kadrlar yetishmovchiligi;
● keng jamoatchilikning qimmatli qog‘ozlarga nisbatan ishonch darajasining pastligi kuzatiladi.

SXulosa sifatida shuni takidlash mumkinki, bugungi kunda umumta’lim muassasalarida moliyaviy savodxolik 

asoslari va qimmatli qog‘ozlar bozorini o‘rganish yetarli darajada emas. Shu bois, umumta’lim muassasalarida 
moliyaviy savodxonlik asoslari va qimmatli qog‘ozlar bozorini o‘rganish bo‘yicha multimedia texnologiyalariga 
asoslangan o‘quv kursi platformasinining amaliyotga joriy etilishi quyidagi muhim natijalarga olib keladi:

● umumta’lim maktablari o‘quvchilarida kelajakda qo‘shimcha daromad topish bo‘yicha moliyaviy bilim va 
ko‘nikmalar shakllantiradi, ularga kelgusida munosib kasb tanlash uchun ham imkoniyat beradi;

● o‘quvchilarning kursni bitirib amaliyotda fond bozoridagi savdolarda ishtirok etishni boshlashi ko‘plab 
sohalar bo‘yicha (korporativ boshqaruv, tahlil, prognozlash, AKT va huquqiy) savodxonlikni oshiradi va 
ko‘nikmalarni shakllantiradi;

● o‘quvchilarning maktabdan tashqari bo‘sh vaqtlaridan o‘quv kursi bo‘yicha zaruriy ma’lumotlarni 
egallash va savdoda ishtirok etish orqali samarali foydalanish imkoniyati yaratilib, yoshlar o‘rtasida 
bekorchilikdan kelib chiquvchi salbiy oqibatlar kamayishiga erishiladi;

● taklif etilayotgan o‘quv kursi platformasi va tajribasi tegishli davlat qarori bilan belgilangan maktablarda 
10-11‒sinflar uchun moliyaviy savodxonlik bo‘yicha yangi fan darsligini joriy etish uchun asos bo‘ladi.

4. Назиров А. А. Одамларимизда молиявий саводхонлик паст” Kun.uz.

6. Шарп У.Ф. и др. Инвестиции: Учебник/ У.Ф. Шарп, Г.Дж. Александер, Дж.Бэйли, Пер. с англ. - М.: ИНФРА-М, 

2001. - XII, 1028 с. 

